
Revizija. Računovodstvo. Finansijski konsalting 
Azize Šaćirbegović bb, Sarajevo 
                                                                                  
Nogometnom/fudbalskom savezu Bosne i Hercegovine 
Upravi FK Željezničar 
 
IZVJEŠTAJ NEZAVISNOG REVIZORA   
O KONSOLIDOVANIM FINANSIJSKIM IZVJEŠTAJIMA FK „ŽELJEZNIČAR“ 
 
Mišljenje  
 
Obavili smo reviziju konsolidovanih finansijskih izvještaja Udruženja FK „Željezničar“ 
Sarajevo, koji obuhvataju bilans stanja na dan 31.12.2022. godine, izvještaj o prihodima i 
rashodima, izvještaj o novčanim tokovima i izvještaj o promjenama na kapitalu za godinu 
koja je tada završila, te zabilješke uz finansijske izvještaje, uključujući i sažetak značajnih 
računovodstvenih politika.  

Prema našem mišljenju, priloženi konsolidovani finansijski izvještaji istinito prikazuju, 
u svim značajnim aspektima, finansijski položaj Udruženja FK „Željezničar“ Sarajevo 
na dan 31.12.2022. godine, finansijsku uspješnost te novčane tokove za godinu koja je 
tada završila u skladu s Međunarodnim standardima finansijskog izvještavanja, 
Pravilnikom o licenciranju klubova za učešče u takmičenjima Premijer lige BIH 
(odnosno u UEFA-inim klupskim takmičenjima) i računovodstvenim politikama. 

Osnova za mišljenje  

Obavili smo našu reviziju u skladu s Međunarodnim revizijskim standardima (MRevS-
ima). Naše odgovornosti prema tim standardima su detaljnije opisane u našem izvještaju u 
odjeljku o revizorovim odgovornostima za reviziju finansijskih izvještaja. Nezavisni smo od 
Udruženja u skladu s Kodeksom etike za profesionalne računovođa Odbora za međunarodne 
standarde etike za računovođe (IESBA) i ispunili smo naše ostale etičke odgovornosti u 
skladu s IESBA Kodeksom. Uvjereni smo da su revizorski dokazi koje smo prikupili dovoljni 
i primjereni kao osnova za izražavanje našeg mišljenja. 

Ostale informacije  

Uprava je odgovorna za ostale informacije. Ostale informacije sadrže informacije uključene u 
godišnji izvještaj, ali ne uključuju godišnje finansijske izvještaje i naš revizorski izvještaj. 

Naše mišljenje o finansijskim izvještajima ne obuhvata ostale informacije i mi ne izražavamo 
bilo koji oblik zaključka s izražavanjem uvjerenja o njima. 

U vezi s našom revizijom finansijskih izvještaja, naša je odgovornost pročitati ostale 
informacije i, u provođenju toga, razmotriti jesu li ostale informacije značajno protivrječne 
finansijskim izvještajima ili našim saznanjima stečenim u reviziji ili se drugačije čini da su 
značajno pogrešno prikazane. Ako, na osnovu posla koji smo obavili, zaključimo da postoji 
značajan pogrešan prikaz tih ostalih informacija, od nas se zahtijeva da objavimo tu činjenicu. 
U tom smislu mi nemamo nešto za objaviti. 

Značajna neizvjesnost u vezi sa vremenski neograničenim poslovanjem 

Uprava nije utvrdila postojanje materijalno značajne neizvjesnosti koja može dovesti u pitanje 
vremensku neograničenost poslovanja Udruženja. Na osnovu naše revizije finansijskih 
izvještaja, također nismo utvrdili postojanje takve materijalno značajne neizvjesnosti. 
Međutim, ni Uprava ni revizor ne mogu garantovati vremensku neograničenost poslovanja 
Kluba. U tom smislu skrećemo pažnju na buduće finansijske informacije prezentirane u 
zabilješci 12 uz finansijske izvještaje. Revizor je ocijenio da su prezentirane finansijske 
informacije aritmetički tačne, konzistentne sa računovodstvenim politikama primijenjenim za 
prethodna obračunska razdoblja, te zasnovane na realnim pretpostavkama i očekivanjima 
vezanim za buduće poslovne i sportske događaje. Ne izražavamo sumnju u trajnost poslovanja 
aplikanta za licencu i ne uslovljavamo revizorsko mišljenje po ovom pitanju. 

Ključna revizijska pitanja 

Ključna revizijska pitanja su ona pitanja koja su bila, po našoj profesionalnoj prosudbi, od 
najveće važnosti za našu reviziju godišnjih finansijskih izvještaja tekućeg razdoblja. Tim 
pitanjima smo se bavili u kontekstu naše revizije godišnjih finansijskih izvještaja kao cjeline i 
pri formiranju našeg mišljenja o njima, i mi ne dajemo zasebno mišljenje o tim pitanjima. 
Odredili smo da nema ključnog revizijskog pitanja u našem izvještaju. 

Odgovornosti Uprave  

Uprava je odgovorna za sastavljanje i fer prezentaciju finansijskih izvještaja u skladu sa 
Međunarodnim standardima finansijskog izvještavanja i za one interne kontrole za koje 
uprava odredi da su potrebne za omogućavanje sastavljanja finansijskih izvještaja koji su bez 
značajnog pogrešnog prikazivanja uslijed prijevare ili pogreške. 

U sastavljanju finansijskih izvještaja, uprava je odgovorna za procjenjivanje sposobnosti 
Udruženja da nastavi s vremenski neograničenim poslovanjem, objavljivanje, ako je 
primjenjivo, pitanja povezanih s vremenski neograničenim poslovanjem i korištenjem 
računovodstvene osnove utemeljene na vremenskoj neograničenosti poslovanja, osim ako 
uprava ili namjerava likvidirati Udruženje ili prekinuti poslovanje ili nema realne alternative 
nego da to učini. 

Revizorove odgovornosti za reviziju finansijskih izvještaja 

Naši ciljevi su steći razumno uvjerenje o tome jesu li finansijski izvještaji kao cjelina bez 
značajnog pogrešnog prikaza uslijed prijevare ili pogreške i izdati revizorski izvještaj koji 

uključuje naše mišljenje. Razumno uvjerenje je viši nivo uvjerenja, ali nije garancija da će 
revizija obavljena u skladu s MRevS-ima uvijek otkriti značajno pogrešno prikazivanje kada 
ono postoji. Pogrešni prikazi mogu nastati uslijed prijevare ili pogreške i smatraju se 
značajnim ako se razumno može očekivati da, pojedinačno ili u zbiru, utječu na ekonomske 
odluke korisnika donijete na osnovu tih finansijskih izvještaja. 

Kao sastavni dio revizije u skladu s MRevs-ima, stvaramo profesionalne procjene i 
održavamo profesionalni skepticizam tokom revizije. Mi također: 

- prepoznajemo i procjenjujemo rizike značajnog pogrešnog prikazivanja finansijskih 
izvještaja, zbog prijevare ili pogreške, oblikujemo i obavljamo revizijske postupke kao 
reakciju na te rizike i pribavljamo revizijske dokaze koji su dovoljni i primjereni da osiguraju 
osnovu za naše mišljenje. Rizik neotkrivanja značajnog pogrešnog prikazivanja nastalog 
uslijed prijevare je veći od rizika nastalog uslijed pogreške, jer prijevara može uključiti tajne 
sporazume, krivotvorenje, namjerno ispuštanje, pogrešno prikazivanje ili zaobilaženje internih 
kontrola. 

- stičemo razumijevanje internih kontrola relevantnih za reviziju kako bismo oblikovali 
revizijske postupke koji su primjereni u danim okolnostima, ali ne i za svrhu izražavanja 
mišljenja o djelotvornosti internih kontrola Udruženja. 

- ocjenjujemo primjerenost korištenih računovodstvenih politika i razumnost 
računovodstvenih procjena i povezanih objava koje je stvorila uprava. 

- zaključujemo o primjerenosti korištene računovodstvene osnove zasnovane na vremenskoj 
neograničenosti poslovanja koju koristi uprava i, zasnovano na pribavljenim revizijskim 
dokazima, zaključujemo o tome postoji li značajna neizvjesnost u vezi s događajima ili 
okolnostima koji mogu stvarati značajnu sumnju u sposobnost Udruženja da nastavi s 
vremenski neograničenim poslovanjem. Ako zaključimo da postoji značajna neizvjesnost, od 
nas se zahtijeva da skrenemo pažnju u našem revizorskom izvještaju na povezane objave u 
finansijskim izvještajima ili, ako takve objave nisu odgovarajuće, da modificiramo naše 
mišljenje. Naši zaključci se zasnivaju na revizijskim dokazima pribavljenim sve do datuma 
našeg revizorskog izvještaja. Međutim, budući događaji ili uslovi mogu uzrokovati da 
Udruženje prekine s vremenski neograničenim poslovanjem. 

- ocjenjujemo cjelokupnu prezentaciju, strukturu i sadržaj finansijskih izvještaja, uključujući i 
objave, kao i odražavaju li finansijski izvještaji transakcije i događaje na kojima su zasnovani 
na način kojim se postiže fer prezentacija.  

Izvještaj o zakonskim i ostalim regulatornim zahtjevima 

Uprava Kluba odgovorna je za sastavljanje Izvještaja Uprave Kluba kao sastavnog dijela 
Godišnjeg izvještaja Kluba, te smo u obavezi izraziti mišljenje o usklađenosti Izvještaja 
Uprave Kluba kao sastavnog dijela Godišnjeg izvještaja Kluba sa godišnjim finansijskim 
izvještajima Kluba.  



https://v3.camscanner.com/user/download

II OPĆI PODACI O FUDBALSKOM KLUBU 
 
Fudbalski klub Željezničar (FK Željezničar, Klub) je dobrovoljna, nevladina, nepolitička i 
neprofitna sportska organizacija za fudbalski sport, osnovana 4. maja 1921. godine u 
Sarajevu, u kojem su građani i drugi članovi fudbalskog kluba udruženi radi postizanja ciljeva 
kluba, unapređivanja fudbalskog sporta na profesionalnoj osnovi, organizovanog bavljenja 
fudbalom, te usklađivanja ličnih i zajedničkih sa društvenim potrebama, u skladu sa važećim 
zakonskim propisima i Statutom FK Željezničar. 
 
FK Željezničar ima svojstvo pravnog lica, sa pravima, obaveza i odgovornostima koje ima na 
osnovu Ustava, zakona i Statuta. U pravnom prometu sa trećim licima istupa u svoje ime i za 
svoj račun. 
 
Klub se može udruživati u saveze ili druge oblike udruživanja u oblasti sporta, ako je to od 
značaja za ostvarivanje ciljeva kluba, o čemu odluku donosi Upravni odbor kluba. Klub je 
udružen u Sportsko društvo „Željezničar“ Sarajevo. Odnosi sa ostalim klubovima udruženim 
u SD „Željezničar“ Sarajevo se uređuju posebnim Sporazumom o udruženju klubova u SD 
„Željezničar“ Sarajevo, Statutom sportskog društva i drugim aktima. 
 
Članstvo u FK Željezničar se zasniva dobrovoljnim pristupom. Klub ima sljedeće kategorije 
članova: 
-          redovne članove (koji plaćaju godišnju članarinu) 
-          članove iz reda sponzora 
-          počasne članove 
-          članove iz reda igrača, trenera i zaposlenika. 
 
ID br. 4200709860007 
PDV br. 200709860007 
Šifra djelatnosti prema KDBiH2010: 93.12 – Djelatnosti sportskih klubova 
Sjedište Udruženja: Zvornička 27, Novo Sarajevo 
 
Organi rukovođenja FK Željezničar  
1. Skupština: predsjednik, potpredsjednik i članovi skupštine 
2. Nadzorni odbor: predsjednik i članovi NO 
3. Upravni odbor: predsjednik i članovi UO 
4. Administracija: direktor, generalni sekretar 
5. Sportski segment: stručni štab 
6. Omladinska škola: direktor, sekretar 
  
  
Personalni sastav organa rukovođenja FK Željezničar tokom 2022. godine 
 
1. Skupština 
Rješenjem Ministarstva pravde FBiH br. 04-05-2-1075/99 od 17.03.2020. godine, u Registar 
udruženja je upisano rukovodstvo skupštine (na mandatni period od 4 godine) kako slijedi: 
Ermin Čengić, Predsjednik skupštine 
Haris Lulić, Potpredsjednik skupštine 

Rješenjem Ministarstva pravde FBiH br. 04-05-2-1075/99 od 28.07.2021. godine, u Registar 
udruženja je upisano rukovodstvo skupštine (na mandatni period od 4 godine) kako slijedi: 
Edin Cernica, Predsjednik skupštine 
Nedim Sijerčić, Potpredsjednik skupštine 
  
2. Nadzorni odbor 
Rješenjem Ministarstva pravde FBiH br. 04-05-2-1075/99 od 18.07.2019. godine, u Registar 
udruženja je upisano članstvo nadzornog odbora (na mandatni period od 4 godine) kako 
slijedi: 
Damir Ablaković, Predsjednik NO 
Senaid Topuz, član NO 
Mustafa Nurko, član NO 
  
Rješenjem Ministarstva pravde FBiH br. 04-05-2-1075/99 od 01.12.2021.godine, u Registar 
udruženja je upisano članstvo nadzornog odbora (na mandatni period od 4 godine) kako 
slijedi: 
Džermin Pašić, Predsjednik NO 
Edis Kovačević, član NO 
Elvir Kosovac, član NO 
 
Rješenjem Ministarstva pravde FBiH br. 04-05-2-1075/99 od 27.07.2022. godine, razriješen 
je član nadzornog odbora Edis Kovačević, a imenovan je: 
Marko Dmitrović, član NO 
 
Rješenjem Ministarstva pravde FBiH br. 04-05-2-1075/99 od 14.02.2023.godine, razriješen je 
član nadzornog odbora Elvir Kosovac, a imenovan je: 
Alen Nakić, član NO 
  
3. Upravni odbor 
Rješenjima Ministarstva pravde FBiH br. 04-05-2-1075/99 od 01.12.2021. godine i 
07.01.2022. godine u Registar udruženja je upisano članstvo upravnog odbora (na mandatni 
period od 4 godine) kako slijedi: 
Oro Ibrišimović Predsjednik UO 
Borislav Goić član UO 
Fuad Zukić član UO 
Kenan Ademović član UO 
Seudin Novalić član UO 
Bakir Sadović član UO 
Selim Babić član UO 
Mirza Bašinac, član UO 
Nedim Lipa, član UO 
Armin Čičak, član UO 
Kerim Balić, član UO 
  
Rješenjem Ministarstva pravde FBiH br. 04-05-2-1075/99 od 07.01.2022. godine, razriješeni 
su predsjednik UO Nazif Hasanbegović i članovi UO Kerim Karavdić i Mustafa Nurko. 

Rješenjem Ministarstva pravde FBiH br. 04-05-2-1075/99 od 27.07.2022. godine, razriješeni 
su predsjednik UO Oro Ibrišimović i članovi UO Borislav Goić, Kenan Ademović, Selim 
Babić, Nedim Lipa i Armin Čičak, a imenovani: 
Edis Kovačević, Predsjednik UO  
Jusuf Tanović, Potpredsjednik UO 
 
4. Administracija 
Direktor: Upravni odbor FK Željezničar na sjednici održanoj 22.12.2020. godine donosi 
Odluku o imenovanju direktora Kluba. Za direktora FK Željezničar imenuje se Mustafa 
Nurko, počev od 01.01.2021. godine, na mandatni period od 3 mjeseca, tj. do 31.03.2021. 
godine. Nakon toga, Mustafi Nurki je produžen mandat na period do 31.12.2021. godine, u 
svojstvu v.d. direktora. 
Rješenjem Ministarstva pravde F BiH br. 04-05-2-1075/99 od 29.07.2021.godine upisan je 
Mustafa Nurko u svojstvu direktora Kluba. 
Upravni odbor FK Željezničar, na sjednici održanoj 21.01.2022. godine za direktora Kluba 
imenuje Amiru Uzunović na mandatni period od četiri godine tj. do 21.01.2026. 
godine. Odlukom UO daje se ovlaštenje direktoru FK Željezničar, Amiri Uzunović da zastupa 
i predstavlja Klub u pravnom prometu. 
 
Generalni sekretar: Za generalnog sekretara FK Željezničar  je dana 19.07.2021. godine 
godine imenovana Maja Džaferović, na neodređeno vrijeme. Nakon ostavke Maje Džaferović, 
pozicija generalnog sekretara je ostala upražnjena. 
  
Zavisno društvo FK Željezničar d.o.o. Sarajevo 
 
Udruženje „FK Željezničar“ Sarajevo je 03.04.2018. godine osnovalo zavisno društvo FK 
Željezničar d.o.o. Sarajevo, čija je osnovna djelatnost trgovina na malo u nespecijaliziranim 
prodavnicama (Fan Shop). Osnovni kapital iznosi 1.000 KM. Direktor zavisnog društva 
tokom 2021. godine bio je Elvis Huremović. Rješenjem Općinskog suda u Sarajevu br. 065-0-
Reg-22-001550 od 27.04.2022. godine u sudski registar se upisuje Elmir Čajo kao direktor 
društva. 

III KONSOLIDOVANI FINANSIJSKI IZVJEŠTAJI 

KONSOLIDOVANI IZVJEŠTAJ O PRIHODIMA I RASHODIMA 

za period 01.01.-31.12.2022. godine 

Pozicija 
Bilj 

eška 

Od 01.01. 
do 31.12. 

tekuće 
godine 

Od 01.01. 
do 31.12. 

prethodne 
godine 

1 2 3 4 

PRIHODI       

Članarina 1.1 495.015 295.904 

Prihodi iz budžeta 1.2 759.132 528.000 

Humanitarni prihodi 1.3 131.563 48.528 

Prihodi od vlastite aktivnosti 1.4 3.081.757 1.560.030 

Finansijski prihodi   

Ostali prihodi i dobici 1.5 407.118 326.964 

Ukupno prihodi  4.874.585 2.759.426 

RASHODI     

Troškovi materijala, energije i goriva 2.1 381.668 418.534 

Troškovi plaća i ostalih ličnih primanja 2.2 2.288.336 3.055.205 

Amortizacija 2.3 418.374 402.134 

Troškovi primljenih usluga 2.4 1.192.234 1.014.657 

Humanitarni rashodi 1.000 0 

Finansijski rashodi 2.5 117.310 196.993 

Ostali rashodi i gubici 2.6 403.819 499.418 

Ukupno rashodi  4.802.741 5.586.941 

Višak prihoda nad rashodima  71.844 0 

Višak rashoda nad prihodima  0 2.827.515 

OSTALI DOBICI I GUBICI     
Efekti promjene fer vrijednosti nefinansijske imovine 

(+/-)   
Efekti promjene fer vrijednosti finansijske imovine 

(+/-)   

Ostalo (+/-)   

Ukupno Ostali dobici i gubici   

Ukupni višak prihoda nad rashodima  71.844 
 Ukupni višak rashoda nad prihodima  

 
2.827.515 

 

Popratne zabilješke čine sastavni dio ovih finansijskih izvještaja. 

KONSOLIDOVANI BILANS STANJA 

na dan 31.12.2022. godine 

Pozicija 
Bilj 

eška 
Iznos  

tekuće godine 
Iznos  

preth. godine 

1 2 3 4 

IMOVINA       

Dugoročna imovina 
 

23.914.012 23.464.044 
Nekretnine, postrojenja i oprema 3.1 23.187.186 23.450.378 
Imovina s pravom korištenja 

 
    

Ulaganja u investicijske nekretnine     
Nematerijalna imovina 3.2 8.731 13.666 
Biološka imovina      
Finansijska imovina i ulaganja 3.3     
Ostala imovina i potraživanja, uključujući i razgraničenja 3.4 718.095 0 

Kratkoročna imovina 1.110.411 1.179.945 
Zalihe 4.1 196.623 38.222 
Dugoročna imovina namijenjena prodaji     
Finansijska imovina 4.2 803.689 953.469 
Novac i novčani ekvivalenti 4.3 71.958 48.828 
Potraživanja za plaćeni PDV 4.4 669 44.650 
Ostala imovina i potraživanja, uključujući i razgraničenja 4.5 37.472 94.776 

UKUPNO IMOVINA 25.024.423 24.643.989 
TRAJNI IZVORI I OBAVEZE     
Trajni izvori 5 12.614.898 12.543.054 
Trajni izvori     
Rezerve 19.330.382 19.330.382 
Revalorizacijske rezerve   
Neraspoređeni višak prihoda 125.147 18.474 
Nepokriveni višak rashoda 6.840.631 6.805.802 
Dugoročne obaveze 8.103.473 7.626.756 
Finansijske obaveze 6.1 662.940 804.319 
Odgođeni prihod 6.2 463.162 463.162 
Ostale obaveze, uključujući rezervisanja i razgraničenja 6.3 6.977.371 6.359.275 
Kratkoročne obaveze 4.306.052 4.474.179 
Finansijske obaveze 7.1 3.945.244 3.953.907 
Odgođeni prihod     
Obaveze za PDV 784 44.952 
Ostale obaveze, uključujući rezervisanja i razgraničenja 7.2 360.024 475.320 
UKUPNO TRAJNI IZVORI I OBAVEZE 25.024.423 24.643.989 

 

Popratne zabilješke čine sastavni dio ovih finansijskih izvještaja. 

KONSOLIDOVANI IZVJEŠTAJ O NOVČANIM TOKOVIMA 

za period 01.01.-31.12.2022. godine 

R.  
br. Opis 

Pred 
znak 

Iznos 

2022. 2021. 

  A. NOVČANI TOKOVI IZ POSLOVNIH AKTIVNOSTI       

1 Neto dobit (gubitak) za period   71.844 -2.827.515 

  Usklađivanje za:       

2 Amortizacija/vrijednost usklađivanja nematerijalne imovine  + 4.935 4.935 

3 Gubici (dobici) od otuđenja nematerijalne imovine  + (-)     

4 Amortizacija/vrijednost usklađivanja materijalne imovine + 413.439 397.199 

5 Gubici (dobici) od otuđenja materijalne imovine  + (-)     

6 Usklađivanje iz osnova dugoročne finansijske imovine  + (-)     

7 Nerealizovani rashodi (prihodi) od kursnih razlika  + (-)     

8 Ostala usklađivanja za nenovčane stavke i novčani  
 + (-) 

    

  tokovi koji se odnose na ulagačke i finansijske aktivnosti   1.955.449 

9 Ukupno (2 do 8)   418.374 2.357.583 

10 Smanjenje (povećanje) zaliha  + (-) -158.401 27.445 

11 Smanjenje (povećanje) potraživanja od prodaje  + (-) 149.780 -53.343 

12 Smanjenje (povećanje) ostale imovine i potraživanja  + (-) 101.285 64.763 

13 Smanjenje (povećanje) ugovorne imovine  + (-)     

14 Povećanje (smanjenje) obaveza prema dobavljačima  + (-) -8.663 115.447 

15 Povećanje (smanjenje) ostalih obaveza  + (-) -159.464 285.900 

16 Povećanje (smanjenje) ugovornih obaveza  + (-)     

17 Ukupno (10 do 16)   -75.463 440.212 

18 Neto novčani tok iz poslovnih aktivnosti (1±9±17)   414.755 -29.720 

  B. NOVČANI TOK IZ ULAGAČKIH AKTIVNOSTI       

19 I. Prilivi novca iz ulagačkih aktivnosti (20 do 25)   0 0 

20 Prilivi iz osnova kratkoročnih finansijskih plasmana +     

21 Prilivi iz osnova prodaje dionica i udjela +     

22 Prilivi iz osnova prodaje osnovne imovine +     

23 Prilivi iz osnova kamata +     

24 Prilivi iz osnova dividendi i učešća u dobiti +     

25 Prilivi iz osnova ostalih dugoročnih finansijskih plasmana +     

26 II. Odlivi novca iz ulagačkih aktivnosti (27 do 30) + 150.246 120.940 

27 Odlivi iz osnova kratkoročnih finansijskih plasmana -     

28 Odlivi iz osnova kupovine dionica i udjela -     

29 Odlivi iz osnova kupovine osnovne imovine - 150.246 120.940 

30 Odlivi iz osnova ostalih dugoročnih finansijskih plasmana -     

31 Neto priliv novca iz ulagačkih aktivnosti (19-26)       

32 Neto odliv novca iz ulagačkih aktivnosti (26-19)   150.246 120.940 

  C. NOVČANI TOKOVI IZ FINANSIJSKIH AKTIVNOSTI       

33 I. Prilivi novca iz finansijskih aktivnosti (34 do 37)   0 3.037.821 

34 Priliv iz osnova povećanja osnovnog kapitala +     

35 Priliv iz osnova dugoročnih kredita +   804.319 

36 Priliv iz osnova kratkoročnih kredita +   2.233.502 

37 Prilivi iz osnova ostalih dugoročnih i kratkoročnih obaveza +     

38 II. Odlivi novca iz finansijskih aktivnosti (39 do 44)   241.379 2.934.175 

39 Odlivi iz osnova otkupa vlastitih dionica i udjela -     

40 Odlivi iz osnova dugoročnih kredita - 141.379 283.241 

41 Odlivi iz osnova kratkoročnih kredita -   2.650.934 

42 Odlivi iz osnova finansijskog lizinga -     

43 Odlivi iz osnova isplaćenih dividendi -     

44 Odlivi iz osnova ostalih dugoročnih i kratkoročnih obaveza - 100.000   

45 Neto priliv novca iz finansijskih aktivnosti (33-38)     103.646 

46 Neto odliv novca iz finansijskih aktivnosti (38-33)   241.379   

47 F. NETO PRILIV NOVCA    23.130   

48 G. NETO ODLIV NOVCA      47.014 

49 H. Novac na početku izvještajnog perioda   48.828 95.842 

50 I. Pozitivne kursne razlike iz osnova preračuna novca +     

51 J. Negativne kursne razlike iz osnova preračuna novca -     

52 K. Novac na kraju izvještajnog perioda    71.958 48.828 

 

Popratne zabilješke čine sastavni dio ovih finansijskih izvještaja. 

KONSOLIDOVANI IZVJEŠTAJ O PROMJENAMA U KAPITALU 

za 2022. godinu 

VRSTA PROMJENE NA KAPITALU 

Trajni 
izvori Rezerve 

Akumu 
lirana  
dobit/ 

gubitak UKUPNO 
  1 2 3 (1+2+3) 

1. Stanje na dan 31. 12. 2020. godine   19.330.382 -3.959.813 15.370.569 
2. Efekti promjena u računovodstvenim politikama         
3. Efekti ispravki grešaka         

4. 
Ponovo iskazano stanje na dan 31. 12. 2020.  
odnosno 1. 1. 2021. godine 0 19.330.382 -3.959.813 15.370.569 

5. Efekti revalorizacije materijalne i nematerijalne imovine         

6. 
Nerealizovani dobici / gubici po osnovu finansijske imovine  
raspoložive za prodaju         

7. 
Kursne razlike nastale prevođenjem finansijskih izvještaja  
u drugu valutu prezentacije         

8. Neto dobit (gubitak) perioda iskazan u bilansu uspjeha     -2.827.515 -2.827.515 
9. Neto dobici / gubici perioda priznati direktno u kapitalu         

10. 
Objavljene dividende i drugi oblici raspodjele dobiti  
i pokrića gubitka         

11. 
Emisija dioničkog kapitala i drugi oblici povećanja  
ili smanjenja osnovnog kapitala       

12. Stanje na dan 31. 12. 2021. odnosno 1. 1. 2022. godine 0 19.330.382 -6.787.328 12.543.054 
13. Efekti promjena u računovodstvenim politikama         
14. Efekti ispravki grešaka         

15. 
Ponovo iskazano stanje na dan 31. 12. 2021.  
odnosno 1. 1. 2022. godine 0 19.330.382 -6.787.328 12.543.054 

16. Efekti revalorizacije materijalne i nematerijalne imovine         

17. 
Nerealizovani dobici / gubici po osnovu finansijske imovine  
raspoložive za prodaju         

18. 
Kursne razlike nastale prevođenjem finansijskih izvještaja  
u drugu valutu prezentacije         

19. Neto dobit (gubitak) perioda iskazan u bilansu uspjeha     71.844 71.844 
20. Neto dobici / gubici perioda priznati direktno u kapitalu         

21. 
Objavljene dividende i drugi oblici raspodjele dobiti  
i pokrića gubitka         

22. 
Emisija dioničkog kapitala i drugi oblici povećanja  
ili smanjenja osnovnog kapitala         

23. Stanje na dan 31. 12. 2022. godine 0 19.330.382 -6.715.484 12.614.898 

 

Popratne zabilješke čine sastavni dio ovih finansijskih izvještaja. 

Obrasci su potpisani od strane certificiranog računovođe Bektić Asmira, broj dozvole 
CR-5982/5 te direktorice Amire Uzunović Bajrović. 

IV RAČUNOVODSTVENE POLITIKE 

Finansijski izvještaji se sačinjavaju su u skladu sa odredbama Zakona o računovodstvu i 
reviziji, Međunarodnim računovodstvenim standardima (MRS) i Međunarodnim standardima 
finansijskog izvještavanja (MSFI) na bilansnim šemama propisanim od Federalnog 
ministarstva finansija. Valuta izvještavanja je Konvertibilna Marka (KM) koja je fiksno 
vezana za EUR (1 EUR = 1,95583 KM). 
 
Udruženje priprema svoje finansijske izvještaje u skladu sa računovodstvenom osnovom 
nastanka događaja, osim Izvještaja o novčanim tokovima koji se priprema na gotovinskoj 
osnovi. 
 
Vremenska neograničenost poslovanja 
 
Finansijski izvještaji su sačinjeni pod pretpostavkom vremenske neograničenosti poslovanja 
što podrazumijeva da će Udruženje biti sposobno realizovati potraživanja i podmiriti obaveze 
u normalnom toku poslovanja. 
 
Osnova prezentiranja 
 
Ovi finansijski izvještaji su pripremljeni pretežno po načelu historijskog troška. Historijski 
trošak se zasniva na fer vrijednosti naknade date u zamjenu za imovinu. 
 
Fer vrijednost je cijena koja bi se dobila za prodaju imovine ili bi bila plaćena za prijenos 
obaveza u redovnoj transakciji između učesnika na tržištu na datum mjerenja, bez obzira na to 
je li ta cijena direktno uočljiva ili procijenjena koristeći drugu tehniku procjene vrijednosti. U 
procjeni fer vrijednosti imovine ili obaveza, Udruženje uzima u obzir karakteristike imovine 
ili obaveza kada bi učesnici na tržištu uzeli u obzir ove karakteristike kod određivanja cijene 
imovine ili obaveza na datum mjerenja. Fer vrijednost za mjerenje i/ili za svrhu objavljivanja 
u ovim finansijskim izvještajima je određena na takvoj osnovi, osim za mjerenja koja imaju 
neke sličnosti u fer vrijednosti, ali nisu fer vrijednost, kao sto su neto prodajna vrijednost 
zaliha ili nadoknadivi iznos kod umanjenja vrijednosti sredstava. 
 

Nematerijalna dugoročna imovina 

Nematerijalna imovina se početno vrednuju po trošku. Nakon početnog priznavanja, 
nematerijalna imovina se vodi po historijskom trošku umanjenom za akumuliranu 
amortizaciju i gubitke od umanjenja vrijednosti. Amortizacija se obračunava tokom 
procijenjenog vijeka trajanja nematerijalne imovine. 

Materijalna dugoročna imovina 

Materijalna imovina se početno vrednuju po trošku. Nakon početnog priznavanja, materijalna 
imovina se vodi po historijskom trošku umanjenom za akumuliranu amortizaciju i gubitke od 
umanjenja vrijednosti. Amortizacija se obračunava tokom procijenjenog vijeka trajanja 
materijalne imovine. 

Umanjenje vrijednosti 
 
Na svaki datum izvještajnog perioda, Udruženje preispituje knjigovodstvene iznose svojih 
nekretnina, postrojenja i opreme da bi utvrdilo postoje li naznake da je došlo do gubitaka 
usljed umanjenja vrijednosti navedene imovine. Ako postoje takve naznake, procjenjuje se 
nadoknadivi iznos sredstva da bi se mogao utvrditi eventualni gubitak nastao umanjenjem. 
Udruženje procjenjuje nadoknadivi iznos sredstava na nivou subjekta.  
 
Nadoknadiva vrijednost je neto prodajna cijena ili vrijednost u upotrebi, zavisno o tome koja 
je viša. Za potrebe procjene vrijednosti u upotrebi, procijenjeni budući novčani tokovi 
diskontiraju se do sadašnje vrijednosti primjenom diskontne stope koja odražava sadašnju 
tržišnu procjenu vremenske vrijednosti novca i rizike specifične za to sredstvo. 
 
Ako je procijenjen nadoknadivi iznos sredstva manji od knjigovodstvenog iznosa, onda se 
knjigovodstveni iznos tog sredstva umanjuje do nadoknadivog iznosa. Gubici od umanjenja 
vrijednosti priznaju se odmah kao rashod, osim ako sredstvo nije zemljište ili građevina koja 
je iskazana po revalorizovanom iznosu, u kojem slučaju se gubitak od umanjenja iskazuje kao 
smanjenje vrijednosti nastalo revalorizacijom sredstva. 
 
Kod naknadnog poništenja gubitka od umanjenja vrijednosti, knjigovodstveni iznos sredstva 
povećava se do revidiranog procijenjenog nadoknadivog iznosa tog sredstva, pri čemu veća 
knjigovodstvena vrijednost ne premašuje knjigovodstvenu vrijednost koja bi bila utvrđena da 
u prethodnim godinama nije bilo priznatih gubitaka na tom sredstvu usljed umanjenja 
vrijednosti. Poništenje gubitka od umanjenja vrijednosti odmah se priznaje kao prihod, osim 
ako se predmetno sredstvo ne iskazuje po procijenjenoj vrijednosti, u kojem slučaju se 
poništenje gubitka od umanjenja vrijednosti iskazuje kao povećanje usljed revalorizacije. 
 

Zalihe 

Zalihe su iskazane po trošku ili neto prodajnoj vrijednosti, zavisno od toga koja je niža. 
Trošak nabavke obuhvata fakturnu cijenu robe umanjenu za povratne poreze, te uvećana za 
uvoznu carinu, troškove prijevoza i ostale troškove koji nastaju do dovođenja zaliha u stanje 
raspoloživo za upotrebu. Sitan inventar se otpisuje u cijelosti u trenutku stavljanja u upotrebu. 

 
Finansijski instrumenti 
 
Finansijska imovina i finansijske obaveze priznaju se kada Udruženje postane ugovorna 
strana u ugovoru vezanom za finansijski instrument. Finansijska imovina i obaveze inicijalno 
se priznaju po fer vrijednosti, uvećanoj/umanjenoj za transakcijske troškove, osim finansijske 
imovine/obaveza “po fer vrijednosti kroz bilans uspjeha”. 
 
Finansijska imovina se priznaje, odnosno prestaje priznavati na datum trgovanja kada je 
kupoprodaja imovine definirana ugovorenim datumom isporuke finansijske imovine u 
rokovima utvrđenima u skladu sa konvencijama na predmetnom tržištu. Klasifikacija 
finansijske imovine ovisi o prirodi i svrsi finansijske imovine i određena je u trenutku 
inicijalnog prepoznavanja. Finansijska imovina se klasifikuje kao: 

- finansijska imovina po fer vrijednosti (kroz bilans uspjeha ili kroz ostalu 
sveobuhvatnu dobit) 

- finansijska imovina koja se mjeri po amortizovanom trošku 
 
Klasifikacija zavisi od poslovnog modela subjekta za upravljanje finansijskom imovinom, kao 
i ugovornim uslovima za novčane tokove. 
 
Potraživanja od kupaca, krediti i ostala potraživanja s fiksnim ili odredivim plaćanjima koja 
ne kotiraju na aktivnom tržištu klasifikuju se kao finansijska imovina koja predstavlja 
dužničke instrumente po amortizovanom trošku. Krediti i potraživanja mjere se po 
amortizovanom trošku primjenom metode efektivne kamatne stope, umanjenom za 
procijenjeno umanjenje vrijednosti. 
 
Udruženje će prestati priznavati finansijsku imovinu onda kada ugovorna prava na novčane 
tokove od finansijske imovine isteknu ili ako prenese finansijsku imovinu, pa samim tim i sve 
rizike i koristi od vlasništva, na drugi subjekat. 
 
Finansijske obaveze klasifikuju se kao “po fer vrijednosti kroz bilans uspjeha” i “ostale 
finansijske obaveze”. 
 
Ostale finansijske obaveze, uključujući obaveze po kreditima i obaveze prema dobavljačima, 
se početno priznaju po fer vrijednosti, umanjenoj za transakcijske troškove. Ostale finansijske 
obaveze se naknadno mjere po amortiziranom trošku koristeći metodu efektivne kamatne 
stope. Udruženje prestaje priznavati finansijsku obavezu kada su obaveze prestale, otkazane 
ili ističu. 
 
Umanjenje vrijednosti  
 
Udruženje priznaje rezervacije za umanjenje vrijednosti za očekivane kreditne gubitke od 
finansijske imovine za sve dužničke instrumente osim onih po fer vrijednosti kroz bilans 
uspjeha. Očekivani kreditni gubici predstavljaju razliku između ugovorenih novčanih tokova 
koji se duguju subjektu u skladu sa ugovorom i svih novčanih tokova koje Udruženje očekuje 
primiti, diskontirano po izvornoj efektivnoj kamatnoj stopi ili efektivnoj kamatnoj stopi 
usklađenoj za kreditni rizik za kupljenu ili izdanu finansijsku imovinu umanjenu za kreditne 
gubitke. Očekivani novčani tokovi trebaju uključivati novčane tokove od prodaje osiguranja 
plaćanja ili drugih kreditnih poboljšanja koja su sastani dio ugovora. 
 
Za potraživanja od kupaca, Udruženje primjenjuje pojednostavljeni pristup prilikom 
računanja očekivanih kreditnih gubitaka. U skladu sa tim, Udruženje ne prati promjene u 
kreditnom riziku, nego umjesto toga priznaje ispravku vrijednosti u iznosu jednakom 
očekivanim kreditnim gubicima određenog vijeka trajanja, na svaki izvještajni datum. 
 

Potraživanja od kupaca i druga kratkoročna potraživanja 

Kratkoročna potraživanja nastaju iz redovnog poslovanja u odnosima sa kupcima za prodanu 
robu i pružene usluge, u odnosima sa državom za više plaćene poreze/doprinose i u odnosima 
sa zaposlenima za isplaćene akontacije troškova i sl. 

Dugoročne i kratkoročne obaveze 

Kao dugoročna obaveza se iskazuje ona obaveza čije je dospijeće u periodu dužem od jedne 
godine od datuma bilansiranja. Dio obaveze koji dospijeva u periodu kraćem od jedne godine 
iskazuje se kao tekući dio dugoročnih obaveza na datum bilansiranja. 

Strane valute 
 
Poslovni događaji koji nisu u KM početno se knjiže preračunavanjem po važećem kursu na 
datum transakcije. Monetarna imovina i obaveze iskazani u stranim valutama ponovno se 
preračunavaju na datum bilansa stanja primjenom kursa Centralne banke Bosne i Hercegovine 
važećeg na taj datum. Dobici i gubici nastali preračunavanjem iskazuju se u okviru bilansa 
uspjeha za period u kojem su nastali. 
 
Naknade zaposlenicima 
 
U ime svojih zaposlenika, Udruženje plaća doprinose za socijalno osiguranje (PIO, zdravstvo, 
nezaposlenost) na i iz plate, koji su obračunati na bruto isplaćenu platu, kao i poreze, koji su 
obračunati na neto isplaćenu platu. Udruženje plaća doprinose u penzijski, zdravstveni i fond 
nezaposlenosti po zakonskim stopama tokom godine na bruto isplaćenu platu. Topli obrok i 
ostala prava zaposlenih se isplaćuje u skladu sa domaćim zakonskim propisima. Ovi troškovi 
su prikazani u bilansu uspjeha u razdoblju u kojem su troškovi nastali. 
 
Rezervisanja 
 
Rezervisanja se priznaju ako Udruženje ima sadašnju obavezu koja je nastala na osnovu 
prošlih događaja i ako je vjerovatno da će se kod Udruženja zahtijevati izmirenje te obaveze, 
a pouzdano se zna iznos te obaveze. 
 
Iznos priznat kao rezervisanje predstavlja najbolju procjenu naknade koja je potrebna za 
podmirenje sadašnje obaveze na datum finansijskog položaja, uzimajući u obzir rizike i 
neizvjesnosti obaveza. 
 
Rezervisanje se mjeri pomoću novčanih tokova procjenom sadašnje vrijednosti obaveze, te je 
knjigovodstveni iznos sadašnje vrijednosti novčanih tokova. 
 
Upotreba procjena i prosudbi 
 
Pripremanje finansijskih izvještaja zahtijeva od uprave da donosi prosudbe, procjene i 
pretpostavke koje imaju uticaj na primjenu politika i iznosa sredstava i obaveza, prihoda i 
rashoda koji su objavljeni u finansijskim izvještajima. Procjene i sa njima povezane 
pretpostavke su zasnovane na historijskom iskustvu i drugim faktorima za koje se smatra da 
su razumni u datim okolnostima, a rezultati tih procjena čine polazište za donošenje odluka o 
knjigovodstvenoj vrijednosti sredstava i obaveza koje se na drugi način nisu mogle donijeti na 
osnovu informacija dobijenih iz drugih izvora. Stvarni rezultati se mogu razlikovati od takvih 
procjena.  
 
Procjene i uz njih vezane pretpostavke se redovno pregledavaju. Promjene u 
računovodstvenim procjenama se priznaju u razdoblju u kojem je promjena procjene nastala, 

ukoliko efekti promjene utiču samo na to razdoblje ili u razdoblju u kojem je promjena nastala 
i u budućim razdobljima, ukoliko efekti promjene utiču na tekuće i buduća razdoblja. 
 
Ključni izvori procjene neizvjesnosti  
 
Sljedeće su ključne pretpostavke koje se odnose na budućnost i ostali ključni izvori procjene 
neizvjesnosti na datum izvještajnog perioda, koji imaju značajan rizik uzrokovanja 
materijalnog usklađivanja knjigovodstvene vrijednosti sredstava i obaveza u narednoj 
finansijskoj godini: 
 

1. Vijek trajanja materijalne imovine: Udruženje pregleda procijenjeni vijek trajanja 
nekretnina, postrojenja i opreme na kraju svakog godišnjeg izvještajnog perioda 

2. Vrijednost zaliha: uprava koriguje knjigovodstvenu vrijednost zaliha u slučaju da je 
neto prodajna vrijednost procijenjena kao manja od troškova nabavke 

3. Umanjenje vrijednosti potraživanja od kupaca i ostalih potraživanja: uprava Udruženja 
priznaje umanjenje vrijednosti za potraživanja na bazi procijenjenih očekivanih 
gubitaka koji rezultiraju iz nemogućnosti kupaca da izmire svoje obaveze. Pri 
vrednovanju adekvatnosti umanjenja vrijednosti, uprava Udruženja svoju procjenu 
bazira na procjeni očekivanih gubitaka po pojedinačnom potraživanju 

4. Rezervisanja za sudske sporove: priznaje se rezervisanje kao najbolja procjena iznosa 
kojim se mogu pokriti sadašnje obaveze na datum izvještajnog perioda, kada je 
vjerovatnoća da će se zatražiti izmirenje obaveze veća nego da neće. 

